
				এই পাতাটির মুদ্রণ সংশোধন করা প্রয়োজন। 
এ পৰ্য্যন্ত কথার নতুন ভঙ্গি আর সুরাটা হয়েছে খুব বাধ্য নিরীহ মেয়েকে গুরুজনের এটা ওটা করতে বলা-একেবারে নিশ্চিন্তভাবে বলা যে কথা সে নিশ্চয় শুনবে, অবাধ্য হবার সাহসই পাবে না। রীতিমত অস্বস্তি বোধ করতে সুরু করেছিল কান্ত । কতখানি তাকে বাধ্য হতে হবে মাধবের, কতদিক দিয়ে মাধব তার জীবনকে নিয়ন্ত্রন করতে চাইবে ঠিক বুঝে উঠতে পারছিল না ।
কাস্তার কাছে যতই তেজ দেখাক মাধব, তার মনের একটা স্থায়ী আতঙ্ক আবার নাড়া খেয়েছে। এ ব্যাপারে। এ আতঙ্ক তার মধ্যে সৃষ্টি হয়েছে ক্ৰমে ক্রমে, মানুষ তাকে কি চোখে দেখে সে বিষয়ে নিজের ধারণা আর বিশ্বাসে এইরকম ঘা লাগার ফলে ।
মেয়েদের উপকার করে প্রতিদান মানুষ আদায় করে নেয়, কিন্তু সেটা অনিয়ম। এই অনিয়মটাই কি তবে এত বড় সত্য হয়ে উঠেছে যে তার মত মানুযের সম্পর্কেও লোকে এরকম ভাবতে পারে ?
ক্ষমতা খাটিয়ে অনাত্মীয়া সুন্দরী একটি মেয়েকে চাকরী করে দিয়েছে-এটুকু জানাই যথেষ্ট। এইটুকুই একেবারে অকাট্য প্ৰমাণ। যে চাকরী দিয়েছে সে মানুষটা কেমন বিচার করারও প্রয়োজন নেই।
কি সাংঘাতিক কথা ! এই প্ৰৌঢ় বয়স পৰ্য্যন্ত সে কি প্ৰমাণ দিয়ে আসে নি। সংযম আর চরিত্রবলের ? কাস্তাকে চাকরী করে দেবার বিশেষ ক্ষমতা হয় তো তার আয়ত্তে এসেছে দেশটা স্বাধীন হবার পর, কিন্তু খেলা করার সাধ থাকলে মূল্য দিয়ে মেয়ে কেনার ক্ষমতা যৌবনেও তো তার কম ছিল না। কত বন্ধু কত নটি কতভাবে তার সংযম ভাঙ্গাবার চেষ্টা করেছে। ভদ্র ঘরের বিপন্না অসহায়া কত মেয়ে বৌ তার কাছে এসেছে সাহায্য চাইতে, আজও আসে-একটু খারাপ ইঙ্গিত পৰ্য্যন্ত করা চলে এমন কোন আচরণ কি কেউ তার দেখেছে কোনদিন ?

